
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Mazkur maqolada mehmonxona biznesida onlayn bronlash tizimlarining rivojlanish tendensiyalari, ularning 
mehmonxona xizmatlarini tashkil etish, mijozlarga xizmat ko‘rsatish sifati va korxonalarning raqobatbardoshligini oshirish-
dagi ahamiyati tadqiq etilgan. Onlayn bronlashning rasmiy mehmonxona veb-saytlari, onlayn turistik agentliklar (OTA), 
mobil ilovalar, metaqidiruv tizimlari va boshqa raqamli kanallar orqali rivojlanish xususiyatlari tahlil qilingan. Shuningdek, 
mobil bronlash, to‘g‘ridan-to‘g‘ri bronlash, raqamli to‘lovlar, mijozlar ma’lumotlarini tahlil qilish, sun’iy intellekt asosida per-
sonalizatsiya va avtomatlashtirilgan xizmatlarning zamonaviy mehmonxona biznesiga ta’siri yoritilgan. Tadqiqot natijasida 
onlayn bronlash tizimlarining kelgusidagi rivojlanishi ko‘p kanalli integratsiya, ma’lumotlarga asoslangan boshqaruv, mijoz 
tajribasini individuallashtirish va sun’iy intellekt texnologiyalaridan foydalanish bilan chambarchas bog‘liqligi asoslangan.

Kalit so‘zlar: mehmonxona biznesi, onlayn bronlash, elektron bronlash tizimi, OTA, raqamli platformalar, mobil bronlash, 
to‘g‘ridan-to‘g‘ri bronlash, raqamli transformatsiya, sun’iy intellekt, mijoz tajribasi.

Аннотация: В данной статье рассматриваются тенденции развития систем онлайн-бронирования в гостиничном 
бизнесе, их значение для организации гостиничных услуг, повышения качества обслуживания клиентов и 
повышения конкурентоспособности предприятий. Анализируются особенности развития онлайн-бронирования 
через официальные сайты отелей, онлайн-турагентства (OTA), мобильные приложения, метапоисковые системы 
и другие цифровые каналы. Также освещается влияние мобильного бронирования, прямого бронирования, 
цифровых платежей, анализа данных о клиентах, персонализации и автоматизированных услуг на основе 
искусственного интеллекта на современный гостиничный бизнес. В заключение исследования делается вывод 
о том, что будущее развитие систем онлайн-бронирования тесно связано с многоканальной интеграцией, 
управлением на основе данных, индивидуализацией клиентского опыта и использованием технологий 
искусственного интеллекта.

Ключевые слова: гостиничный бизнес, онлайн-бронирование, электронная система бронирования, OTA, 
цифровые платформы, мобильное бронирование, прямое бронирование, цифровая трансформация, 
искусственный интеллект, клиентский опыт.

Abstract: This article examines the development trends of online booking systems in the hotel industry and their sig-
nificance in organizing hotel services, enhancing customer service quality, and boosting enterprise competitiveness. It 
analyzes the evolution of online booking across various channels, including official hotel websites, online travel agencies 
(OTAs), mobile applications, metasearch engines, and other digital platforms. Furthermore, the study highlights the impact 
of mobile booking, direct booking, digital payments, customer data analysis, AI-driven personalization, and automated 
services on the modern hotel business. The research concludes that the future development of online booking systems is 
closely linked to multi-channel integration, data-driven management, the individualization of customer experiences, and 
the utilization of artificial intelligence technologies.

Key words: hotel business, online booking, electronic booking system, OTA, digital platforms, mobile booking, direct 
booking, digital transformation, artificial intelligence, customer experience.

K I R I S H
Bugungi kunda raqamli texnologiyalarning jadal rivojlanishi turizm va mehmondo‘stlik industriyasining 

faoliyat yuritish mexanizmlarini tubdan o‘zgartirmoqda. Ayniqsa, internet texnologiyalari, mobil qurilmalar, 
elektron to‘lov tizimlari va raqamli platformalarning keng tarqalishi mehmonxona xizmatlarini izlash, tanlash, 
bronlash va xarid qilish jarayonlarini sezilarli darajada soddalashtirdi. Mazkur jarayonlarda onlayn bronlash 
tizimlari mehmonxona biznesining raqamli infratuzilmasining muhim tarkibiy qismiga aylanib, mijoz va 

mehmonxona o‘rtasidagi axborot almashinuvini tezlashtirish hamda xizmatlardan foydalanish imkoniyatlarini 
kengaytirishga xizmat qilmoqda. Onlayn bronlash tizimlarining rivojlanishi mehmonxonalarga xizmatlarni 
sutka davomida taqdim etish, xona mavjudligi to‘g‘risidagi ma’lumotlarni real vaqt rejimida yangilash, narxlarni 
boshqarish, mijozlarning bronlash xatti-harakatlarini tahlil qilish va marketing faoliyatini maqsadli tashkil etish 
imkonini bermoqda. Tadqiqotlarda e-booking platformalari nafaqat iste’molchilar uchun qulaylik va tezkorlikni 
oshirishi, balki mehmonxonalarning ma’muriy-operatsion jarayonlarini optimallashtirishi hamda mijozlar 
haqidagi ma’lumotlardan foydalanish orqali xizmatlarni individuallashtirish imkoniyatini kengaytirishi qayd 
etilgan [1, 129–145].

Mehmonxona biznesida onlayn bronlashning zamonaviy tizimi bir nechta asosiy kanallarni qamrab oladi. 
Jumladan, mehmonxonalarning rasmiy veb-saytlari, onlayn turistik agentliklar (Online Travel Agencies — OTA), 
mobil ilovalar, metaqidiruv tizimlari va ijtimoiy media platformalari orqali bronlash imkoniyatlari shakllanmoqda. 
Bunday ko‘p kanalli yondashuv mehmonxonalarga potensial mijozlarni turli raqamli muhitlarda qamrab olish 
va bozor segmentlariga mos xizmat takliflarini shakllantirish imkonini beradi. Shu bilan birga, turli bronlash 
kanallarining komissiya xarajatlari, mijozlar ma’lumotlariga egalik qilish, narx siyosatini muvofiqlashtirish va 
platformalarga qaramlik kabi masalalar mehmonxona menejmenti oldiga yangi vazifalarni qo‘ymoqda. Onlayn 
bronlash tizimlarining rivojlanishi faqat texnik vositalarning takomillashuvi bilan cheklanib qolmay, mehmonxona 
biznesining boshqaruv va marketing mexanizmlariga ham ta’sir ko‘rsatmoqda. 

Xususan, mijozlarning qidiruv va bronlash tarixini tahlil qilish, talabni prognozlash, individual takliflarni 
shakllantirish va narxlarni moslashtirishda ma’lumotlar tahlili texnologiyalaridan foydalanish imkoniyati 
ortmoqda. E-booking tizimlarining rivojlanishi bilan birgalikda sun’iy intellekt, avtomatlashtirilgan chatbotlar, 
tavsiya tizimlari va mijozlar bilan raqamli kommunikatsiya vositalarining qo‘llanilishi ham kengaymoqda. Mazkur 
masala O‘zbekiston mehmonxona va turizm sektori uchun ham alohida ahamiyatga ega. O‘zbekistonda 
turizm sohasining raqamlashtirilishi, onlayn bronlash xizmatlari va e-turizm platformalaridan foydalanish 
bo‘yicha olib borilgan tadqiqotda platformalardan foydalanish qulayligi, internet infratuzilmasi, davlat siyosati, 
iste’molchilarning raqamli bilimlari va marketing strategiyalari onlayn xizmatlarning rivojlanishiga ta’sir qiluvchi 
muhim omillar sifatida ko‘rsatilgan [2, 630–640]. Tadqiqot doirasida onlayn bronlash kanallarining rivojlanishi, 
mobil texnologiyalarning o‘rni, OTA platformalari, to‘g‘ridan-to‘g‘ri bronlash, ma’lumotlar tahlili va sun’iy intellekt 
texnologiyalaridan foydalanish imkoniyatlari o‘rganiladi.

M A V Z U G A  O I D  A D A B I Y O T L A R  S H A R H I
Mehmonxona biznesida onlayn bronlash tizimlarining shakllanishi va rivojlanishi turizm industriyasining 

raqamli transformatsiyasi bilan chambarchas bog‘liq. Mazkur yo‘nalishdagi dastlabki ilmiy tadqiqotlarda axborot-
kommunikatsiya texnologiyalarining turizm korxonalari faoliyatiga ta’siri, internet orqali xizmatlarni taqdim 
etish, mijozlar bilan raqamli aloqa o‘rnatish va elektron distribyutsiya kanallaridan foydalanish masalalariga 
alohida e’tibor qaratilgan. Buhalis va Law tomonidan olib borilgan tadqiqotda eTourism rivojlanishining 
asosiy bosqichlari tahlil qilinib, internet va axborot texnologiyalarining turizm sanoati tuzilmasi hamda biznes 
jarayonlariga ta’siri yoritilgan [1, 609–623]. 

Keyingi tadqiqotlarda onlayn bronlash tizimlari mehmonxonalarning raqamli distribyutsiya strategiyasining 
muhim elementi sifatida o‘rganila boshlandi. Ye, Yan va Wu mehmonxonalarning rasmiy veb-sayti orqali 
to‘g‘ridan-to‘g‘ri bronlash hamda onlayn turistik agentliklar (OTA) bilan hamkorlik qilishning iqtisodiy jihatlarini 
tadqiq etgan. Mualliflar to‘g‘ridan-to‘g‘ri bronlash, OTA merchant modeli va OTA agent modeli uchun alohida 
matematik modellarni ishlab chiqib, turli kanallarning xarajatlari va iqtisodiy natijalarini taqqoslagan [2, 968–998]. 
Tadqiqotchilar e-booking platformalari mijozlarga qulaylik yaratishi, real vaqt rejimida axborot olish imkonini 
berishi, korxonalarning operatsion jarayonlarini soddalashtirishi hamda mijozlar haqidagi ma’lumotlarni tahlil 
qilish orqali xizmatlarni individuallashtirish imkoniyatini kengaytirishini ta’kidlaydi [4, 129–145].

Adabiyotlarda onlayn bronlash tizimlarining rivojlanishi mijozlarning raqamli tajribasi bilan ham bog‘liq 
holda tadqiq qilinmoqda. Zamonaviy mehmonxona mijozlari xizmatni tanlashdan oldin mehmonxona haqidagi 
ma’lumotlarni internet orqali izlash, narxlarni solishtirish, boshqa mijozlarning sharhlarini o‘rganish va mavjud 
xona variantlarini real vaqt rejimida ko‘rish imkoniyatiga ega. Shu sababli bronlash tizimining interfeysi, 
axborotning to‘liqligi, foydalanish qulayligi va xizmatning tezkorligi mijozning bronlash qaroriga ta’sir qiluvchi 
muhim omillarga aylanmoqda. Onlayn bronlash kanallari bo‘yicha tadqiqotlarda OTA platformalarining 
mehmonxona biznesidagi o‘rni ham keng yoritilgan. OTA platformalari mehmonxonalarning kengroq auditoriyaga 
chiqishiga yordam bersa-da, ular bilan ishlash komissiya xarajatlari, mijoz bilan bevosita aloqaning cheklanishi 
va platformaga nisbatan qaramlik kabi masalalarni yuzaga keltirishi mumkin. Shu sababli zamonaviy ilmiy 
adabiyotlarda OTA kanallaridan foydalanish bilan bir qatorda mehmonxonaning o‘z rasmiy veb-sayti va mobil 
ilovasi orqali to‘g‘ridan-to‘g‘ri bronlashni rivojlantirish masalasi ham muhim tadqiqot yo‘nalishlaridan biri sifatida 

qaralmoqda.

T A D Q I Q O T  M E T O D O L O G I YA S I
O‘zbekiston sharoitida onlayn bronlash va elektron turizm platformalarining rivojlanishi bo‘yicha 

Rakhmonova tomonidan olib borilgan tadqiqot alohida ahamiyatga ega. Muallif 200 ta kuzatuv asosida 
onlayn bronlash va e-turizm platformalaridan foydalanishga ta’sir etuvchi omillarni o‘rgangan. Tadqiqotda 
platformalardan foydalanish qulayligi, internet infratuzilmasi, davlat siyosati, iste’molchilarning raqamli bilimlari 
va marketing strategiyalari asosiy omillar sifatida ko‘rib chiqilgan. Tadqiqot natijalari O‘zbekistonda turizmning 
raqamli transformatsiyasini jadallashtirish uchun raqamli infratuzilmani rivojlantirish, manfaatdor tomonlarning 
raqamli kompetensiyalarini oshirish va platformalar dizaynini foydalanuvchi ehtiyojlariga moslashtirish zarurligini 
ko‘rsatadi [5, 630–640]. O‘zbekiston mehmonxona biznesida esa OTA, rasmiy veb-sayt, mobil bronlash, 
elektron to‘lovlar, CRM/PMS integratsiyasi, sun’iy intellekt va ma’lumotlar tahlilini yagona bronlash ekotizimi 
sifatida kompleks o‘rganish masalasi hali to‘liq yoritilmagan. Shu jihatdan mazkur tadqiqot mehmonxona 
biznesida onlayn bronlash tizimlarining rivojlanish tendensiyalarini tizimli ravishda tahlil qilish va O‘zbekiston 
sharoitida ularni takomillashtirishning ustuvor yo‘nalishlarini aniqlashga qaratilgan.

Tadqiqot davomida mehmonxona biznesida onlayn bronlash tizimlarining asosiy rivojlanish tendensiyalari 
sifatida OTA platformalarining kengayishi, to‘g‘ridan-to‘g‘ri bronlash kanallarining rivojlanishi, mobil bronlash, 
ko‘p kanalli integratsiya, mijozlar tajribasini personalizatsiya qilish, ma’lumotlarga asoslangan boshqaruv va 
sun’iy intellekt texnologiyalarining joriy etilishi aniqlandi. Umuman olganda, mehmonxona biznesida onlayn 
bronlash tizimlarining rivojlanishi oddiy elektron rezervatsiya modelidan ko‘p kanalli va ma’lumotlarga 
asoslangan aqlli bronlash ekotizimiga o‘tish yo‘nalishida kechmoqda. Shu sababli mehmonxona korxonalarining 
kelgusidagi raqamli rivojlanish strategiyasida texnologiyaning mavjudligi bilan bir qatorda uning foydalanuvchi 
uchun qulayligi, xavfsizligi, tezkorligi, mobil moslashuvi, boshqa axborot tizimlari bilan integratsiyasi va mijoz 
tajribasini individuallashtirish imkoniyatlari ham asosiy mezon sifatida qaralishi lozim.

Sun’iy intellekt va personalizatsiyaning bronlash tizimlariga integratsiyasi. Tadqiqotning eng muhim 
natijalaridan biri shundaki, onlayn bronlash tizimlari rivojlanishining keyingi bosqichi sun’iy intellekt bilan 
bog‘liq. 2026-yilgi tadqiqot va sanoat tahlillari AI vositalari mehmonxona xizmatlarida qidiruv, tavsiya, 
mijozlar bilan muloqot va bronlash jarayonlariga tobora ko‘proq integratsiyalanayotganini ko‘rsatmoqda. 
Shuningdek, AI asosidagi bronlashning rivojlanishi mehmonxonalarning raqamli ko‘rinishiga yangi talablarni 
yuzaga keltirmoqda. 2026-yilgi BCG va NYU SPS tahlilida sayohatchilarning 37 foizi sayohatni rejalashtirish 
yoki bronlashda onlayn sayohat xizmatlariga integratsiyalashgan katta til modellaridan foydalanayotgani 
qayd etilgan. Demak, kelajakdagi mehmonxona bronlash tizimi nafaqat inson foydalanuvchisi uchun qulay 
interfeysga, balki AI tizimlari tomonidan to‘g‘ri tushuniladigan va tavsiya qilinadigan raqamli kontentga ham ega 
bo‘lishi kerak.

T A H L I L  V A  N A T I J A L A R
Tadqiqot davomida mehmonxona biznesida onlayn bronlash tizimlarining rivojlanish yo‘nalishlari tizimli, 

qiyosiy va kontent-tahlil usullari asosida o‘rganildi. Tahlil natijalari shuni ko‘rsatdiki, zamonaviy onlayn bronlash 
tizimlari oddiy xona rezervatsiyasi vositasidan mehmonxonaning marketing, sotuv, mijozlar bilan munosabatlarni 
boshqarish va daromadlarni optimallashtirish jarayonlarini birlashtiruvchi raqamli ekotizimga aylanmoqda.

Onlayn bronlash kanallarining rivojlanishi. Mehmonxona xizmatlarini onlayn bronlashda bir nechta asosiy 
kanallar shakllangan bo‘lib, ular funksional imkoniyatlari va mehmonxona uchun iqtisodiy samarasi jihatidan 
bir-biridan farqlanadi.

OTA platformalarining rivojlanishi va mehmonxona biznesiga ta’siri. Tadqiqot natijalaridan biri shundan 
iboratki, OTA platformalari mehmonxonalarning raqamli distribyutsiya tizimida muhim vosita bo‘lib qolmoqda. 
Bunday platformalar mehmonxonalarga xalqaro va mahalliy turistlarning keng auditoriyasiga chiqish, narx va 
xizmatlarni taqqoslash muhitida ishtirok etish hamda yangi mijozlarni jalb qilish imkonini beradi. Shu bilan birga, 
OTA kanallaridan foydalanish mehmonxonalar oldiga komissiya xarajatlari, mijoz bilan bevosita munosabatlarni 
shakllantirish, ma’lumotlardan foydalanish va bronlash kanallarini muvozanatlash kabi vazifalarni qo‘yadi. 
2026-yilgi BCG va NYU SPS tahlilida OTA komissiyalari ayrim bozorlarda 15–30 % diapazonida bo‘lishi qayd 
etilgan. Shuning uchun tadqiqot natijalari mehmonxonalarda “OTA + Direct Booking” modelini rivojlantirish 
zarurligini ko‘rsatadi. Bunda OTA platformalari yangi mijozlarni jalb qilish vositasi sifatida, rasmiy veb-sayt va 
mobil ilova esa mijoz bilan uzoq muddatli munosabatlarni shakllantirish kanali sifatida qaraladi.

Mobil bronlash tizimlarining rivojlanishi. Tadqiqot natijalari mobil qurilmalar orqali bronlash imkoniyatlarini 
rivojlantirish mehmonxona biznesining muhim raqamli yo‘nalishlaridan biriga aylanganini ko‘rsatadi. Mobil 

bronlash tizimining samaradorligi faqat mobil ilovaning mavjudligi bilan emas, balki veb-saytning mobil 
qurilmalarga mosligi, sahifalarning yuklanish tezligi, bronlash bosqichlarining kamligi va elektron to‘lovlarning 
integratsiyalashganligi bilan belgilanadi. Shu sababli mehmonxonaning mobil bronlash tizimi quyidagi 
funksiyalarni qamrab olishi lozim: xona va tariflarni real vaqt rejimida ko‘rsatish, bronlashni minimal bosqichlarda 
amalga oshirish, elektron to‘lovlarni qo‘llab-quvvatlash, bronlashni tasdiqlovchi elektron xabar yuborish, mijozga 
individual takliflar berish, bronlashni o‘zgartirish yoki bekor qilish imkoniyatini yaratish, ko‘p tilli interfeysni 
ta’minlash. Bu imkoniyatlar foydalanuvchining bronlash jarayonidagi ortiqcha vaqt va harakatlarini kamaytirib, 
raqamli mijoz tajribasini yaxshilashga xizmat qiladi (1-jadval).

1-jadval. Mehmonxona biznesida onlayn bronlash tizimlarining asosiy rivojlanish tendensiyalari1

Tendensiya Mazmuni Kutiladigan natija
OTA platformalarining 

kengayishi Keng raqamli auditoriyaga chiqish Mijozlar oqimini kengaytirish

Direct Booking Rasmiy sayt va ilova orqali bronlash Bevosita mijozlar bazasini shakllantirish
Mobile-first Mobil qurilmalar uchun optimallashtirish Bronlash qulayligini oshirish

AI va chatbotlar Avtomatik muloqot va tavsiya Xizmat tezligini oshirish

Personalizatsiya Mijoz ma’lumotlari asosida individual 
taklif Konversiyani oshirish

Data-driven management Bronlash ma’lumotlarini tahlil qilish Boshqaruv qarorlarini yaxshilash
Dynamic pricing Talab asosida narxlarni moslashtirish Daromadni optimallashtirish

Multichannel integration OTA, sayt, ilova va metaqidiruvni 
birlashtirish Sotuv kanallarini muvofiqlashtirish

AI-mediated booking AI orqali qidirish va bronlash Yangi raqamli mijoz oqimini shakllantirish

Jadval ma’lumotlari shuni ko‘rsatadiki, mehmonxona biznesida onlayn bronlashning rivojlanishi alohida 
texnologiyalarni joriy etishdan kompleks raqamli ekotizim yaratishga qarab bormoqda. Bunda bronlash tizimi 
PMS, CRM, to‘lov tizimlari, marketing platformalari va analitik vositalar bilan integratsiyalashishi muhim 
ahamiyatga ega.

O‘zbekiston sharoitida onlayn bronlash tizimlarini rivojlantirishda uchta asosiy yo‘nalishni ajratish mumkin. 
Birinchisi — mehmonxonalarning raqamli infratuzilmasini kuchaytirish. Ikkinchisi — mijozlar uchun qulay, ko‘p tilli 
va mobil qurilmalarga mos bronlash platformalarini yaratish. Uchinchisi — bronlash ma’lumotlaridan boshqaruv 
va marketing qarorlarida foydalanish. O‘zbekiston bo‘yicha mavjud tadqiqotlarda ham internet infratuzilmasi, 
platformalardan foydalanish qulayligi, iste’molchilarning raqamli bilimlari va marketing strategiyalari onlayn 
bronlashni qabul qilishga ta’sir qiluvchi omillar sifatida qayd etilgan. 2026-yilda e’lon qilingan tadqiqotlarda 
esa O‘zbekistonda elektron bronlash, raqamli to‘lovlar va smart tourism texnologiyalarini rivojlantirish turizm 
xizmatlarining raqamli transformatsiyasining muhim yo‘nalishlari sifatida ko‘rsatilmoqda.

Mazkur model mehmonxonaning turli bronlash kanallarini yagona axborot muhitiga birlashtirishga 
imkon beradi. Natijada xona fondining mavjudligi, narxlar, bronlashlar va mijozlar haqidagi ma’lumotlarni 
markazlashgan holda boshqarish imkoniyati kengayadi. Umuman, tadqiqot natijalari mehmonxona biznesida 
onlayn bronlash tizimlarining rivojlanishi uch bosqichdan iborat evolyutsiyani boshdan kechirayotganini 
ko‘rsatadi: elektron bronlash → ko‘p kanalli raqamli bronlash → AI va ma’lumotlarga asoslangan aqlli bronlash. 
Dastlab asosiy maqsad bronlash jarayonini elektron shaklga o‘tkazish bo‘lgan bo‘lsa, hozirgi bosqichda 
asosiy e’tibor mijozni tushunish, individual taklif berish, kanallarni integratsiyalash va bronlash jarayonini 
avtomatlashtirishga qaratilmoqda. Shu sababli kelgusida mehmonxona biznesining raqamli raqobatbardoshligi 
faqat onlayn bronlash tizimining mavjudligi bilan emas, balki uning qulayligi, tezkorligi, ishonchliligi, mobil 
moslashuvi, boshqa axborot tizimlari bilan integratsiyasi va sun’iy intellektdan foydalanish darajasi bilan 
belgilanadi.

X U L O S A  V A  T A K L I F L A R
Olib borilgan tadqiqot natijalari mehmonxona biznesida onlayn bronlash tizimlari raqamli transformatsiyaning 

muhim tarkibiy qismiga aylanib borayotganini ko‘rsatdi. Internet, mobil texnologiyalar, elektron to‘lovlar, onlayn 
turistik agentliklar (OTA), metaqidiruv tizimlari va sun’iy intellekt texnologiyalarining rivojlanishi mehmonxona 
xizmatlarini bronlash jarayonining mazmuni va tashkil etilishiga sezilarli ta’sir ko‘rsatmoqda. 

1	  Manba: Muallif ishlanmasi.

Zamonaviy e-booking tizimlari faqat xona rezervatsiyasini amalga oshirish vositasi emas, balki marketing, 
sotuv, mijozlar bilan munosabatlarni boshqarish va boshqaruv qarorlarini qo‘llab-quvvatlovchi kompleks raqamli 
vosita sifatida shakllanmoqda. Ilmiy tadqiqotlarda ham e-booking tizimlarining mijozlarga qulaylik yaratishi, real 
vaqt rejimida axborot taqdim etishi va mehmonxonalarning operatsion jarayonlarini optimallashtirishga xizmat 
qilishi qayd etilgan.

